Ա Մ Փ Ո Փ Ա Թ Ե Ր Թ
“Հայաստանի Հանրապետության ոստիկանության պահպանության համակարգի զարգացման հայեցակարգին և Հայաuտանի Հանրապետության ոuտիկանության պահպանության համակարգի զարգացման հայեցակարգից բխող միջոցառումների ծրագրին հավանություն տալու մասին” Հայաստանի Հանրապետության կառավարության արձանագրային որոշման նախագծի կապակցությամբ մասնավոր պահնորդական կազմակերպություններից ստացված առաջարկությունների վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	“Սայգա” պահնորդական ՍՊԸ
24.01.2011թ.

ՀԱ-01-465


	Մասնավոր պահնորդական կազմակերպությունների գործունեության իրավական կարգավորման և պետական լիազոր մարմինների հետ արդյունավետ համագործակցության առումով կարծում ենք, որ անհրաժեշտ է ելնել հետևյալ երկու հիմնական սկզբունքներից`
1.Գործունեությունը լիցենզավորող և գործունեության նկատմամբ որևէ վերահսկողություն իրականացնող մարմինը չի կարող լինել նույնը:
2. Հստակ տարանջատել ոստիկանության պետական պահպանության ծառայության և մասնավոր պահնորդական կազմակերպությունների գործունեության ոլորտները:

3. Առաջարկվում է, որ մասնագիտացված ուսուցման կազմակերպման, որակավորման քննությունների ընդունման և վկայականների տրամադրման իրավունք ունենա յուրաքանչյուր լիցենզավորված ուսումնական հաստատություն:


	1.Առաջարկությունն ընդունվել է: 
2.Առաջարկությունն ընդունելի է: Նախագծով հստակ սահմանված են այն ոլորտները, որոնք ենթակա են պետական պահպանության /4-րդ գլխի 3-րդ և 4-րդ կետեր/
3.Չի ընդունվել, քանի որ նախագծի 4-րդ գլխի 2-րդ կետի թ/ ենթակետի համաձայն օրենսդրությամբ սահմանված կարգով մասնագիտական ուսուցում կարող են իրականացնել նաև այլ ուսումնական հաստատություններ, իսկ որակի նկատմամբ պատշաճ վերահսկողություն ապահովելու նպատակով անհրաժեշտ է, որ որակավորման քննություններն ընդունի և վկայականները տրամադրի ոլորտը վերահսկող մարմինը: 
	1. Հայեցակարգի 4-րդ գլխի  2-րդ կետի “բ” ենթակետում և “Ամփոփում” բաժնի 4-րդ կետում կատարվել են փոփոխություններ, համաձայն որի` ոլորտը լիցենզավորելու է Հայաստանի Հանրապետության կառավարությունը, իսկ Հայաստանի Հանրապետության կառավարության կողմից լիազորված պետական կառավարման մարմինը սահմանվելու է Հայաստանի Հանրապետության կառավարության որոշմամբ, իսկ մասնավոր պահնորդական (թիկնազորային) գործունեության իրականացնող կազմակերպությունների կողմից զենքի և հատուկ միջոցների շրջանառության, ինչպես նաև ոստիկանության հետ համագործակցության կանոնների նկատմամբ հսկողությունն իրականացնելու է ՀՀ ոստիկանությունը:

2. Փոփոխություն չի կատարվել:
3. Փոփոխություն չի կատարվել:



	“Սեքյուրիթի սերվիս-999” ՍՊԸ
24.01.2011թ.

թիվ 1/1
	Նախագծի վերաբերյալ առաջարկություններ չկան
	
	

	“Գռանդ Ս” մասնավոր պահնորդության գործակալություն
20.01.2011թ.
	1.  Առաջարկվում է, որ մասնավոր պահպանություն իրականացնող կազմակերպությունները լիցենզավորվեն ՀՀ ՆԳՆ Թույլտվության բաժնի կողմից, որն էլ կիրականացնի հսկողությունը:
2. Հայեցակարգն իր մեջ չի ներառում լիցենզավորման կարգը կարգավորող հարցերի պատասխաններ:
3. Օրենքի ուժ ստանալուց հետո որքան է անցումային շրջանը /ժամկետը/, գործող կազմակերպությունների համար լիցենզիա ստանալը, քանի տարի է գործելու լիցենզիան, որքան է լիցենզիայի արժեքը:


	1.Չի ընդունվել: ՀՀ ոստիկանության Պետական պահպանության վարչությունն իր գործառույթներով համարվում է պահպանության բնագավառի մասնագիտացված ստորաբաժանում (ի տարբերություն Հասարակական կարգի ապահովման վարչության, որի կազմում գործում է թույլտվության բաժինը), որն էլ իրականացնելու է համապատասխան գործառույթները: 
2. Համապատասխան լիցենզավորման կարգը կհաստատվի ՀՀ կառավարության կողմից “Մասնավոր պահնորդական (թիկնազորային) գործունեության մասին” և “Լիցենզավորման մասին” ՀՀ օրենքում լրացումներ կատարելու մասին”  ՀՀ օրենքների ընդունումից հետո:
3. Առաջարկությունն ընդունելի է և հաշվի կառնվի հայեցակարգից բխող իրավական ակտերի նախագծերը նախապատրաստելիս:
	1. Փոփոխություն չի կատարվել:

2. Փոփոխություն չի կատարվել:

3.Փոփոխություն չի կատարվել:

	“Ալֆա-Դելտա” ՍՊԸ
20.01.2011թ.

թիվ 16
	Առաջարկություններ չկան
	
	

	“Գրիման” ՍՊԸ
21.01.2011թ.


	1. Որքանով Է նպատակահարմար կառավարության կողմից հաստատման ենթակա «Հայեցակարգ՚՚֊ում ներառել հաշվետվական տվյալներ վարչության նախկին գործունեության վերաբերյալ (բաժին 1-ում)

2. Փաստաթղթում տրված չէ սկզբունքային լուծում պահպանվող օբյեկտների նկատմամբ նյութական պատասխանատվության խնդրին։ Եթե դա համարվում է պայմանագրային կարգավորման առարկա, միևնույն է պարզ չէ նյութական կորուստների     փոխհատուցման    աղբյուրը։  Առանց այդ պատասխանատվության,  ՊՊՎ-ի ծառայությունները  պակաս  հրապուրիչ  են։  Այդ մասին  անհրաժեշտ է  հստակեցում, և հատկապես ֆինանսական աղբյուրների մասով։
3. Տարակուսելի ենք համարում, որ որևէ իրավական ակտով պատժելի չեն  պահպանություն իրակւսնացնելիս ոստիկանության ծառայողի օրինական պահանջներին չենթարկվելու դեպքերը, ընտանիքի անդամի կամ մերձավոր ազգականի պաշտպանությունը նրանց նկատմամբ սպառնալիքի դեպքերում։ Ի վերջո ցանկացած ոստիկանության աշխատողի նկատմամբ այդպիսի հարցադրումեր կան։ Իսկ հրաձիգը քաղաքացիական անձ է և նրա պաշտպանությունը աշխատանքից դուրս, ինչպես նաև ընտանիքի անդւսմի կամ մերձավոր ազգականի պաշտպանությունը այո պետք է հստակեցվի։
4. Հայեցակարգում առևտրային գործունեություններից հիշատակվում է միայն պահնորդական ծառայությունը։ Անտեսվում են մասնավորապես անվտանգության տեխնիկական համակարգերի հետ առնչվող ծառայությունները, որը վերաբերվում է նաև մեզ։ Հրդեհային անվտանգությւսն բնւսգավառում գործում են ՀՀ շինարարական նորմերը։ Իսկ մնացած համակարգերի նկատմամբ որևէ պարտադիր պահանջներ չկան։ Եվ դա բերում է նրան, որ նույնիսկ բւսնկային հաստատություններին կազմակերպությունները և անհատները աշխատանքների կատարման պայմանագրերը ամեն գնով ձեռք բերելու մղումով առաջարկում են ավելի էժան և բնականաբար թերի լուծումներ։ Եվ չկան այն չափանիշները, որոնք պետք է հետ պահեն նրանց այդպիսի քայլերից։ Անհրաժեշւո է հայեցակարգամ ներառել նաև այդ խնդիրները:
	1. Չի ընդունվել: Հայեցակարգը նորմատիվ իրավական ակտ չէ, այն ամփոփ, միասնական փաստաթուղթ է ոլորտում առկա հիմնախնդիրների, դրանց լուծման ուղիների վերաբերյալ, իսկ դրանում առկա տվյալները նշված են  հայեցակարգում ներկայացված առաջարկությունները և լուծումները պատշաճ հիմնավորելու նպատակով:

2. Ընդունվել է:

3. Ընդունվել է: 
4. Ընդունվել է:

	1. Փոփոխություն չի կատարվել:
2. Նախագծի 3-րդ գլխում կատարվել է լրացում, որի համաձայն պետական պահպանության պայմանագրերում նախատեսվելու են նաև նյութական պատասխանատվության վերաբերյալ դրույթներ:

3. Նախագծով հաստատված հայեցակարգից բխող միջոցառումների ծրագրով նախատեսված է փոփոխություններ կատարել նաև Վարչական իրավախախտումների վերաբերյալ ՀՀ օրենսգրքում`  պետական պահպանություն իրականացնելիս ոստիկանության ծառայողի օրինական պահանջներին չենթարկվելու դեպքում վարչական պատասխանատվության նախատեսելու նպատակով: “Ոստիկանության մասին” ՀՀ օրենքի 10-րդ հոդվածի 1-ին մասի 4-րդ կետով ամրագրված է  ոստիկանության պարտականությունը` ոստիկանության պաշտոնատար անձանց և նրանց մերձավոր ազգականների կյանքը, առողջությունը և /կամ/ գույքը պաշտպանելու ուղղությամբ:

4. Հայեցակարգի նախագծի 3-րդ գլխի 4-րդ պարբերությունում լրացվել է դրույթ առաջարկվող բովանդակությամբ:   

	“Էլլիպս Ջի Էյ” ՍՊԸ
21.01.2011թ.

թիվ 21/1


	1. Չի կանոնակարգված մասնավոր կազմակերպությունների կողմից կենտրոնացված պահպանության դիտակետերի կազմակերպումը, դրանց միջոցով օբյեկտների անվտանգության պահպանության իրականացումը և համագործակցությանը ոստիկանության հետ, որը տարածված Է գարգացած երկրներում։ 

2. Տեխնիկական միջոցներով վերազինման հարցում մենք գտնում ենք, որ ավելի ճիշտ կլինի ստացիոնար օբյեկտների պահպանության համար օգտագործել արդեն տասը տարուց ավելի Խորհրդային շրջանում շահագործվող վահանակի կոնցեպցիան, որն ունի դրական գնահատական, տեղադրել նորացված վահանակներ՝ հաշվի առնելով շահագործման ընթացքում հայտնաբերված թերաթյուններն ու ցանկությունները, առավել ևս, որ համակարգը մշակված և արտադրված Է Հայաստանում։ Որպես երկրորդ կրկնօրինակող կապուղի օգտագործել ՕՏհ4 ցանցում տվյալների փոխանցման տեխնոլոգիան /ՕՐ11Տ/։ Նշված մոտեցումը թույլ կտա տեխնիկական վերազինումն իրականացնել անհամեմատ ավելի քիչ ֆինանսական միջոցների ներդրմամբ՝ ոչ պակաս տեխնիկական որակական ցուցանիշներով:
	1.Առաջարկությունն ընդունվել է:

2. Առաջարկությունն ընդունելի է, այն կքննարկվի և  իր լուծումը կստանա տեխնիկակակն միջոցների գնման ընթացակարգերի շրջանակներում:
	1. 4-րդ գլխում լրացվել է նոր ենթակետ, համաձայն որի լիցենզավորման պայմաններից է հանդիսանալու մասնավոր պահնորդական (թիկնազորային) կազմակերպությունների դիտակետերը Պատական պահպանության վարչության տարածքային ստորաբաժանումներին միացված լինելը:

2. Փոփոխություն չի կատարվել:



	“Բերկուտ” թիկնապահական քոլեջ

	«Բերկուտ»–ի 10-ամյա գործունեության արդյունքում հաստատվել է, որ թիկնապահի, պահնորդի մասնագիտական պատրաստվածության համար անհրաժեշտ, միջազգային չափանիշներին համապատասխան ուսումնական ծրագրով տարվող ուսուցումը պահանջում է 10-ամսյա ուսումնական ծրագիր և որակավորման աստիճանի բարձրացման դասընթաց։
Ըստ «Կրթության մասին» ՀՀ օրենքի 10-ամսյա ուսումնական գործունեությունը լիցենզավորման ենթակա չէ։ Մեր առաջարկը հետևյալն է.
1.  Նման գործունեությամբ զբաղվող մասնագիտացված ուսումնական հաստատությունը պետք է լիցենզավորվի:

2.   Ավարտական վկայականի կամ դիպլոմի (որտեղ նշված են որակավորման աստիճանները՝ արտաքին անվտանգության ծառայող, ներքին անվտանգության ծառայող, անվտանգության ծառայության կազմակերպիչ, թիկնապահ), նմուշը պետք է հաստատվի լիազորված պետական կառավարման մարմնի կողմից։
3.   Պետք է թույլատրել իրավական դաշտում գործելու և ծավալելու պահնորդային և թիկնապահական ուսուցում կազմակերպելու գործունեություն՝ համագործակցելով ոստիկանության համապատասխան ստորաբաժանումների հետ։
4.   Մենք կարծում ենք, որ ՊՊԾ համապատասխան ստորաբաժանումները պետք է գործունեություն ծավալեն պետական ստրատեգիական նշանակություն ունեցող օբյեկտներում, իսկ մասնավոր կազմակերպությունների անվտանգությունը պետք է ապահովի մասնավոր գործակալությունը, ինչպիսին է «Բերկուտ» գործակալությունը՝ համագործակցելով ոստիկանության, հրշեջ, փրկարարական ստորաբաժանումների և շտապօգնության ծառայության հետ։
5.Լիովին համաձայն լինելով Նախագահի դիտողությանը պահնորդային և թիկնապահական գործունեության վերաբերյալ՝ մենք   կարծում ենք, որ մասնավոր սեկտորում թիկնապահական և պահնորդային գործունեություն պիտի իրականացնեն միայն մասնագիտական հմտություններով և գիտելիքներով զինված, բարոյական բարձր հատկանիշներ ունեցող մասնագետներ:

	1. ՀՀ կառավարությունը լիցենզավորման բնագավառում վարում է լիցենզավորման ենթակա գործունեության տեսակների կրճատման քաղաքականություն, ուստի ուսումնական հաստատության գործունեության լիցենզավորումը գտնում ենք աննպատակահարմար:
2.3.4.5.կետերով ներկայացված առաջարկություններն ընդունելի են և հաշվի կառնվեն հայեցակարգից բխող իրավական ակտերի նախագծերը նախապատրաստելիս:

	1. Փոփոխություն չի կատարվել:
2.3.4.5.Փոփոխություն չի կատարվել:

	“Արմոբիլ”ՍՊԸ
21.01.2011թ.
	1. Նախագծում առկա են հետևյալ դրույթները. 1.1 (11-րդ Էջ, երրորդ կետի երկրորդ պարբերություն) մեջբերում նախագծից.
ոստիկանության՝ որպես պահպանության շուկայում շուկայական հարաբերությունների սուբյեկտի ներգրավվածության սահմանափակումն ու շուկայի այլ մասնակիցների նկատմամբ ոչ թե մրցակցի, այլ վերահսկողի դերի օրենսդրական ամրագրումը՝ դրանից բխող իրավաստեղծ և իրավակիրառական միջոցառումների կատարմամբ։
1.2 (10–րդ Էջ, 2.3 կետ.  կազմակերպական հիմնախնդիրներ բաժնի առաջին պարբերություն) մեջբերում նախագծից.
Պետական և մասնավոր գույքի /օբյեկտների/ պահպանության և անվտանգության               ապահովման  ծառայությունների մատուցման արդյունավետությունը բարձրացնելու,       ծառայությունների ինքնարժեքը նվազեցնելու, մատչելիությունն ընդլայնելու,     նախապայմանը     պետական պահպանության ստորաբաժանումների տեխնիկական վերազինումն է։ 

1.3 (18-րդ էջ, առաջին պարբերություն) մեջբերում նախագծից.
Հաշվի առնելով Հայաստանի Հանրապետությունում սեփականության դեմ ուղղված           հանցագործությունների,  մասնավորապես  բնակարանային գողությունների           քանակական           աճը,           ոստիկանության           պետական պահպանության ստորաբաժանումների համար տեխնիկական միջոցների տեղադրմամբ բնակարանների վճարովի պահպանությունր համարվելու է գործունեության հիմնական ուղղություններից մեկը՝ անկախ մասնավոր պահնորդական (թիկնազորային) կազմակերպությունների կողմից նման ծառայություններ մատուցելու հանգամանքից։ Նշված գործառույթի իրականացումը ոստիկանությանը հնարավորություն կտա համագործակցել բնակչության հետ անձնական գույքի հափշտակությունների նախականխման, կանխման և խափանման բնագավառում։ 

1.4 19–րդ էջ, Ամփոփում բաժնի 2-րդ կետ) մեջբերում նախագծից.
2. ՀՀ ոստիկանությունն աստիճանաբար սահմանափակելու է իր ներգրավվածությունը մասնավոր օբյեկտների պահպանության շուկայում։ Բացառություն է կազմելու թերես տեխնիկական միջոցներով բնակարանների և անշարժ գույքի վճարովի պահպանությունը, որի հիմնական նպատակը բնակչության ակտիվ            աջակցությամբ  հափշտակությունների նախազգուշացման, կանխման ու խափանման աշխատանքների իրականացումն է։ Այս նպատակով ոստիկանությունն իրականացնելու է տեխնիկական վերազինման ծրագիր և համապատասխան իրավական քարոզչություն՝ բարձրացնելով իրավախախտումների արագ                արձագանքման արդյունավետությունը։
Մեր դիրքրորոշումը այս հարցի կապակցությամբ. ՎԵրոնշյալ կետերից 1.1 կետի և դրան հաջորդող 1.2-ից մինչև 1.4 կետերում առկա է ոչ ճիշտ մոտեցում (հակասություն), 1.2-ից մինչև 1.4 կետերում նշված մեջբերումներից երևում է, որ ՀՀ ոստիկանությունը (պահպանության վարչությունը) ցանկանում է շարունակել մասնավոր ոլորտում պահպանություն իրականացնելու գործընթացը, այդ գործունեությունը զարգացնելու համար ցանկանում է վերազինվել նոր տեխնիկական միջոցներով։ Ելնելով վերոգրյալից պարզ է դառնում, որ ոստիկանությունը կշարունակի մնալ որպես մրցակից մասնավոր պահնորդական (թիկնազորային) գործունեություն իրականացնող կազմակերպություններին։
Բացի այդ, մասնավոր պահնորդական (թիկնազորային) գործունեություն իրականացնող կազմակերպությունները պետք է գործունեության ընթացքում համագործակցեն նաև ոստիկանական մարմինների հետ, ինչը իր հերթին ևս կարող է առիթ հանդիսանալ կամայականությունների, եթե լիցենզավորող, լիցենզիան ժամանակավոր կասեցնող և/կամ այն դադարեցնող մարմին հանդիսանա ՀՀ ոստիկանությունը (համապատասխան բաժինը)։
Ուստիև սխալ կլինի մասնավոր պահնորդական (թիկնազորային) գործունեություն իրականացնող կազմակերպությունների լիցենզավորման, լիցենզիայի ժամանակավոր կասեցման կամ դադարեցման լիազորությունները հանձնել ՀՀ ոստիկանությանը։ Այն մրցակցային ոլորտում առավելություն կտա նրան մասնավոր պահնորդական (թիկնազորային) գործունեություն իրականացնող կազմակերպությունների նկատմամբ, և ճիշտ չի լինի նաև միմյանց հետ աշխատանքային գործունեությունների ընթացքում առնչություններ ունենալու պատճառով, սա էլ առիթ կհանդիսանա մասնավոր պահնորդական (թիկնազորային) գործունեություն իրականացնող կազմակերպությունների հանդեպ կամայականությունների համար։
2.(14–րդ էջ, բ/ ենթակետ) մեջբերում նախագծից.
բ/ ՀՀ ոստիկանությունը համարվելու է լիցենզավորող մարմին.
Մեր դիրքորոշումը այս հարցի կապակցությամբ.
Վերահսկողությունը պետք է իրականացնի անկախ, այդ ասպարեզում շահադիտական ակնկալում (այսինքն՝ համապատասխան վճարի դիմաց իրականացվող գործունեություն միևնույն ոլորտում) չունեցող, ինչպես նաև աշխատանքային հարաբերությունների ընթացքում մասնավոր պահնորդական (թիկնազորային) գործունեություն իրականացնող կազմակերպությունների հետ չառնչվող պետական մարմինը, այլապես այն կհանգեցնի կամայականության, ճնշման, հովանավորչության, կոռուպցիայի և նմանատիպ այլ անօրինական գործունեությունների։
(14-րդ էջ, գ կետ) մեջբերում.
գ/ մասնավոր պահնորդական (թիկնազորային) կազմակերպություններին իրավունք է վերապահվելու օգտագործել միայն կառավարության որոշմամբ նախատեսված քաղաքացիական զենք, հատուկ միջոցներ ն այլ տեխնիկական միջոցներ.
ՀՀ ոստիկանությունը (համապատասխան բաժինը) պետք է օրենքով սահմանված կարգով վերահսկողություն իրականացնի նախագծի 14-րդ էջի գ կետում նշված քաղաքացիական զենքի, հատուկ միջոցների նկատմամբ և խախտում(ներ) հայտնաբերելու դեպքում անմիջապես հայտնի լիցենզավորման, լիցենզավորումը ժամանակավոր կասեցնելու և/կամ դադարեցնելու իրավունք ունեցող մարմին, որը օրենքում արդեն սահմանված կարգով կորոշի համապատասխան միջոց(ներ)ը կիրառելու անհրաժեշտությունը։
3. (15–րդ էջ, թ կետ) մեջբերում նախագծից.
թ/ ոստիկանությունն իրավունք է ունենալու իր ուսումնական հաստատությունների միջոցով, ծառայությունների վճարովի մատուցման պայմանագրի հիման վրա, իրականացնելու պահնորդների մասնագիտական ուսուցում։ Որակավորման քննությունների ընդունումը և քննությունը հանձնած անձանց վկայականների տրամադրումն իրականացնելու է Պետական պահպանության վարչությունը՝ վճարովի հիմունքներով։ Այն դեպքերում, երբ օրենսդրությամբ սահմանված կարգով մասնագիտական ուսուցում կիրականացնեն այլ ուսումնական հաստատությունները, ապա որակավորման քննությունները թեկնածուները պետք է հանձնեն միայն ոստիկանության պետական պահպանության վարչությունում։ Որակավորման քննություն հանձնելու և վկայական ստանալու կարգր սահմանվելու է Հայաստանի Հանրապետության կառավարության որոշմամբ։
ՀՀ ոստիկանությունը (համապատասխան բաժինը) իրավունք կարող է ունենալ իր ուսումնական հաստատությունների միջոցով օրենքով սահմանված կարգով իրականացնելու պահնորդների (թիկնապահների) քաղաքացիական զենքի, հատուկ միջոցների մասնագիտական ուսուցում։ Պետք է իրականացնի որակավորում (այսինքն՝ լիցենզավորում) պահնորդների (թիկնապահների) քաղաքացիական զենքով, հատուկ միջոցներով աշխատելու իրավունք ունենալու համար, իսկ պահնորդների (թիկնապահների) գ ործունեության ընթացքում նրանց կողմից օրենքով սահմանված խախտումներ հայտնաբերելու դեպքում նաև նրանց լիցենզիայի ժամանակավոր կասեցում, դադարեցում և/կամ օրենքով սահմանված այլ պատժամիջոցի կիրառում։
Անհրաժեշտ ենք համարում նշել նաև.
Պետք է սահմանազատել քաղաքացիական զենքով և օրենքով սահմանված այլ հատուկ միջոցներով պահնորդների (թիկնապահների) կողմից իրականացվող պահպանությունը, այն դեպքերից, երբ այդ գործունեությունը պահնորդները (թիկնապահները) կատարելու են առանց քաղաքացիական զենքի և օրենքով սահմանված այլ հատուկ միջոցների։ Այդ դեպքում պետք է սահմանել ոչ թե ոստիկանության կողմից որակավորման պարտադիր պահանջ, այլ պետք է ուղղակի օրենքով սահմանել այդ ոլորտում աշխատելու համար պարտադիր չափանիշներ (նաև փաստաթղթեր), որոնց պետք է հետևեն մասնավոր պահնորդական (թիկնազորային) գործունեություն իրականացնող կազմակերպությունները պահնորդներին (թիկնապահներին) իրենց կազմակերպություններում աշխատանքի ընդունելիս։
4. Ամփոփելով այս թվարկումները մեր դիրքորոշումը այն է, որ.
յ. Մենք տարբերում ենք լիցենզիա տվող, լիցենզիան ժամանակավոր կասեցնող և/կամ դադարեցնող մարմինը վերահսկողություն իրականացնող մարմնից (վերոնշյալ հանգամանքները հաշվի առնելով).
Ե.  ՀՀ    ոստիկանության            կողմից    վերահսկողությունը     մասնավորպահնորդական (թիկնազորային) գործունեություն իրականացնող կազմակերպության նկատմամբ պետք է լինի միայն քաղաքացիական զենքի, հատուկ միջոցների հետ կապված, սակայն ինչպես արդեն նշվեց որոշումը կայացնի միայն անկախ լիցենզավորող մարմինը.
շ. Պահնորդների (թիկնապահների) որակավորումը պետք է վերահսկի, ինչպես նաև որակավորի ՀՀ ոստիկանությունը, սակայն միայն քաղաքացիական զենքի, հատուկ միջոցների մասով.
ժ. Առանց քաղաքացիական զենքի, հատուկ միջոցների գործունեության ժամանակ հստակ սահմանվեն նորմեր (չափանիշներ) որոնք պետք է վերահսկի մասնավոր            պահնորդական (թիկնազորային) գործունեություն իրականացնող կազմակերպությունը.
5. (15–րդ էջ, ե կետ) մեջբերում «Ար-Մոբիլ» ՍՊԸ-ին ուղարկված նախագծից.
ե/ Օրենքով արգելվելու է զենքի փոխանցումը կամ օտարումը քաղաքացիական զենք կրելու և պահելու իրավունք չունեցող երրորդ անձանց։ Նման դեպքերը, ինչպես նան քաղաքացիական զենքի կամ հատուկ միջոցների շրջանառության կանոնների այն խախտումները, որոնք կհանզեցնեն զենքի և հատուկ միջոցի կորստին, հափշտակությանը կամ հանցավոր նպատակներով օգտագործմանը, կամ քաղաքացիների իրավունքների ն օրինական շահերի ոտնահարմանը, վնաս կպատճաոեն մարդու առողջությանը կամ կհանզեցնեն այլ ծանր հետևանքների, կամ ոստիկանության հսկողական լիազորություններին խոչընդոտելր    հանգեցնելու    են    լիցենզիայի    գործողության    դադարեցման։
Օրենքով կսահմանվեն լիցենզիայի գործողությունը դադարեցնելու այլ հիմքեր ևս.

Անհրաժեշտ է պահնորդների (թիկնապահների) կողմից թույլ տրված օրինախախտումների համար մասնավոր պահնորդական (թիկնազորային) գործունեություն  իրականացնող  կազմակերպություններին պատասխանատվության Ենթարկելու կարգ սահմանել, սակայն այն պետք է վերաբերի միայն այն դեպքերին, երբ մասնավոր կազմակերպությունը օրենքով սահմանված կարգով չի կատարի զենքի, հատուկ միջոցների նկատմամբ իր պարտականությունների մեջ մտնող վերահսկողությության պահանջները (այդ պահանջները պետք է լինեն հստակ, տրամաբանական, հնարավոր լինեն ի կատար ածել և մանրամասն սահմանվեն օրենքով)։
6. (12-րդ էջ, առաջին պարբերություն /որոշակի հատված/) մեջբերում նախագծից.
Առևտրային այլ գործունեությամբ զբաղվելու արգելք, կանոնադրական կապիտալի նվազագույն չափի սահմանում, պետական և հասարակական անվտանգության պաշտպանության նկատառումներից ելնելով առևտրային կազմակերպության              կազմակերպաիրավական  ձևի  ընտրության սահմանափակում, կազմակերպության գործադիր մարմիններին առաջադրվող պարտադիր պահանջների և սահմանափակումների ամրագրում, ընկերության ստեղծմանը օտարերկրյա անձանց մասնակցության սահմանափակում և այլն:

Հակահրդեհային, ահազանգման համակարգերի տեղադրումը, այդ համակարգերի տեխնիկական սպասարկումը և վաճառքը անվտանգության ոլորտի մի մասն է և ամիջականորեն փոխկապակցված են։ Սխալ է առաջարկվող ծառայությունների այդ ցանցը մասնատել այն կարող է հանգեցնել մատուցվող ծառայությունների որակի անկման։
Հարց է առաջանում նաև.
- Ինչու մասնավոր պահնորդական (թիկնազորային) գործունեություն իրականացնող կազմակերպությունը չի կարող իրականացնել նաև այլ տնտեսական գործունեություն։
- Ինչ չափանիչներով է առաջնորդվելու անհրաժեշտ կանոնադրական կապիտալի չափը սահմանելիս։
- Ինչ չափանիչներով է առևտրային կազմակերպության կազմակերպաիրավական ձևը որոշվելու։
7. «Կազմակերպության գործադիր մարմիններին առաջադրվող պարտադիր պահանջների և սահմանափակումների» մասին նշումը առաջարկվող նախագծում վերացական հասկացություն է և այն կարող է հանգեցնել ոչ արդար տնտեսական մրցակցային հարաբերությունների։ Նախևառաջ պետք է հստակեցնել «պահանջների և սահմանափակումների ամրագրում» հասկացությունը, այնուհետև նոր հասկանալի կլինի այդ պահանջների իրավաչափությունը։
Նախագծում նշված է` «ընկերության ստեղծմանը օտարերկրյա անձանց մասնակցության սահմանափակում», ինչը բացարձակապես հարցի լուծում չի պետական, հասարակական անվտանգության և այլ նմանատիպ կարևոր հարցեր, սակայն առաջացնում է ոչ ազատ մրցակցային դաշտ, ոչ ազատ տնտեսական պայմաններ։ Այստեղ նույնպես պետք է հստակ սահմանել ընկերության    մասնակիցների    իրավունքները     և     պարտականությունները կազմակերպության             գործունեության ոլորտում գործունեություն իրականացնելիս։ Ինչպես ՀՀ քաղաքացիություն չունեցող, այնպես էլ ՀՀ քաղաքացիություն ունեցող ընկերության մասնակիցները կարող են գործել, և՛ օրինաչափ, և՛ ոչ օրինաչափ։ Իսկ այս դեպքում ընկերությանը մասնակից դառնալու իրավունքը քաղաքացիությամբ որոշելը հարցի լուծում չի։
8. Անհրաժեշտ է օրենսդրությամբ հստակ սահմանել ՝
- Լիցանզավորման կարգը և պահանջները։ Կատարված խախտումների համար պատասխանատվության, տույժերի, տուգանքների և/կամ լիցենզիան ժամանակավոր կասեցնելու     

և/կամ դադարեցնելու հստակ նորմեր։
- Անկախ լիցենզավորող մարմինը, նրա իրավունքները և պարտականությու նները։
- Պահնորդների (թիկնապահների) որակավորման կարգը և պահանջները։ Կատարված խախտումների համար պատասխանատվության, տույժերի, տուգանքների և/կամ նրանց որակավորումը ժամանակավոր կասեցնելու և/կամ դադարեցնելու, պատասխանատվության ենթարկելու, որակավորումից զրկելու կարգը։
- Քաղաքացիական զենք ունենալու, պահնորդներին (թիկնապահներին) հանձնելու, կիրառելու կանոնները և պահանջները։ Կատարված խախտումների համար        պատասխանատվության, տույժերի, տուգանքների,պահնորդներին (թիկնապահներին)
պատասխանատվության ենթարկելու, որակավորումը ժամանակավոր կասեցնելու և/կամ դրանից զրկելու կարգը։
- Կազմակերպության, նրա պահնորդների (թիկնապահների) իրավունքները և պարտականությունները։
- Մասնավոր պահնորդական (թիկնազորային) գործունեություն իրականացնող կազմակերպությունների կողմից քաղաքացիական զենքի, հատուկ միջոցների նկատմամբ վերահսկողություն իրականացնելու պարտավորություններ, թե այդ միջոցները իր մոտ գտնվելու, թե պահնորդների (թիկնապահների) մոտ գտնվելու ընթացքում։
-   Պահնորդների  (թիկնապահների)   կողմից  թույլ  տրված օրինախախտումների            համար մասնավոր  պահնորդական (թիկնազորային)  գործունեություն                            իրականացնող կազմակերպություններին պատասխանատվության ենթարկելու կարգ սակայն, միայն այն դեպքում, եթե նա օրենքով սահմանված կարգով չկատարի զենքի, հատուկ միջոցների նկատմամբ վերահսկողություն իրականացնելու օրենքով սահմանված պարտավորությունները (այդ պահանջները պետք է լինեն հստակ, տրամաբանական, հնարավոր լինեն ի կատար ածել և մանրամասն սահմանվեն օրենքով)։
- Համապատասխան շենք, զինանոց (և այլն) և գործունեության համար կարևոր շատ այլ անհրաժեշտ պայմաններ, սարքավորումներ (այդ թվում նաև առկայծող փարոսիկներ և այլն), որոնք անհրաժեշտ կլինեն ծառայությունը կազմակերպելու համար։
- Ոստիկանության հետ համագործակցության կարգը, և փոխադարձ համագործակցությունը առավել արդյունավետ դարձնելու կարգը։
- Մասնավոր պահնորդական (թիկնազորային) գործունեություն իրականացնող կազմակերպության և պահնորդների (թիկնապահների) իրավունքները և պարտականությունները զանցանք և/կամ հանցագործություն կատարելու պահին և կատարող անձանց նկատմամբ։
Սակայն չպետք է մոռանալ նաև որ մասնավոր պահնորդական (թիկնազորային) գործունեությունը շահույթ ստանալու նպատակով ստեղծված կազմակերպություն է ուստիև այն չպետք է դառնա պետության և/կամ նրա կառույցների կողմից իրենց նպատակների համար շահագործվող կառույց։ Չպետք է օրենքով սահմանափակվի նրա ազատ տնտեսական գործունեության հնարավորությունը։ Նշված ոլորտը օրենսդրական կանոնակարգման ենթարկելով՝ հնարավորություն չտալ պետությանը, նրա կառույցներին մասնավոր կազմակերպությանը ներքաշել պետական և/կամ քաղաքական խնդիրների լուծման գործընթացներին։

	1. Ընդունվել է:
2. Ընդունվել է:
3. Ընդունվել է:
4. Ընդունելի է: Առաջարկությունները հաշվի կառնվեն հայեցակարգից բխող իրավական ակտերի նախագծերը նախապատրաստելիս:
5. Ընդունվել է :
6. Ընդունվել է:
7. Ընդունվել է:

8. Ընդունվել է (բացառությամբ անկախ լիցենզավորող մարմին ստեղծելու առաջարկության): Առաջարկությունները կներառվեն հայեցակարգից բխող իրավական ակտերի նախագծերում:
	1. Հայեցակարգի նախագծից հանվել են ՀՀ ոստիկանության կողմից բնակարանների և անշարժ գույքի վճարովի պահպանության վերաբերյալ դրույթները:
2. Հայեցակարգի 4-րդ գլխի 2-րդ կետի “բ” ենթակետում և “Ամփոփում” բաժնի 4-րդ կետում կատարվել է փոփոխություն, համաձայն որի` ոլորտը լիցենզավորելու է Հայաստանի Հանրապետության կառավարությունը, իսկ Հայաստանի Հանրապետության կառավարության կողմից լիազորված պետական կառավարման մարմինը սահմանվելու է Հայաստանի Հանրապետության կառավարության որոշմամբ, իսկ մասնավոր պահնորդական (թիկնազորային) գործունեության իրականացնող կազմակերպությունների կողմից զենքի և հատուկ միջոցների շրջանառության, ինչպես նաև ոստիկանության հետ համագործակցության կանոնների նկատմամբ հսկողությունն իրականացնելու է ՀՀ ոստիկանությունը:
3.Հայեցակարգի նախագծի 4-րդ գլխի 2-րդ կետի “թ” ենթակետում լրացվել են “քաղաքացիական զենքի և հատուկ միջոցների”  բառերը:

4. Հայեցակարգում կատարվել են համապատասխան փոփոխություններ և լրացումներ: 
 5. Հայեցակարգի 4-րդ գլխի 2-րդ կետի “ե” ենթակետում կատարվել է առաջարկվող բովանդակությամբ լրացում:
6. Հայեցակարգի նախագծի 3-րդ գլխից հանվել են սահմանափակումներ նախատեսող համապատասխան դրույթները, սակայն դրանք կնախատեսվեն օրենսդրությամբ հետագայում, եթե իրավական ակտերի կիրառման իրավական մոնիթորինգի արդյունքները վկայեն նման կանխարգելիչ միջոցառումների անհրաժեշտությունը:
7. Հայեցակարգի նախագծից հանվել են համապատասխան դրույթները:

8. Փոփոխություն չի կատարվել:

